ՀԻՄՆԱՎՈՐՈՒՄ
«ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Իրավական ակտի անհրաժեշտությունը (նպատակը), առկա խնդիրները և առաջարկվող լուծումները. 
Հայաստանի Հանրապետության պետական մարմինների կողմից շահագործվող ծառայողական ավտոմեքենաների կրճատման գործընթացի շրջանակներում նախատեսվում է կրճատել Պետական եկամուտների կոմիտեին ամրացված տրանսպորտային միջոցների քանակը: Հայտնում ենք, որ Հայաստանի Հանրապետության պետական եկամուտների կոմիտեն դեռևս 2018 թվականի տարեվերջից սկսել էր ծառայողական ավտոմեքենաների կրճատման և օպտիմալացման գործընթաց, որի արդյունքում 2019-2020թթ. ընթացքում ծառայողական ավտոմեքենաների քանակը կրճատվել է շուրջ 65 միավորով: Միաժամանակ, Հայաստանի Հանրապետության կառավարության 2021թ. հունվարի 14-ի «Գույք հետ վերցնելու և ամրացնելու մասին» N26-Ա որոշմամբ Պետական եկամուտների կոմիտեին ամրացված 3 տրանսպորտային միջոց հետ է վերցվել և ամրացվել Հայաստանի Հանրապետության պաշտպանության նախարարությանը:
Ներկայացված որոշման նախագծով առաջարկվում է կրճատել Պետական եկամուտների կոմիտեի հաշվեկշռում հաշվառված (ամրացված) տրանսպորտային միջոցների քանակը 1 միավորով: Որոշման նախագծով նախատեսվում է այդ տրանսպորտային միջոցները հետ վերցնել և ամրացնել Տարածքային կառավարման և ենթակառուցվածքների նախարարության պետական գույքի կառավարման կոմիտեին:
2. Նախագծի մշակման գործընթացում ներգրավված ինստիտուտները և անձինք. Նախագիծը մշակվել է Հայաստանի Հանրապետության պետական եկամուտների կոմիտեի կողմից:
3. Իրավական ակտի ընդունման արդյունքում ակնկալվող արդյունքը. Նախագծի ընդունման արդյունքում ակնկալվում է կրճատել Պետական եկամուտների կոմիտեին ամրացված տրանսպորտային միջոցների քանակը։
4. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. Նախագծի ընդունման կապակցությամբ լրացուցիչ ֆինանսական միջոցների անհրաժեշտություն, պետական բյուջեի եկամուտներում և ծախսերում  էական փոփոխություններ չի նախատեսվում։
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ. Նախագիծը չի բխում «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ» փաստաթղթերից:

